
				இப்பக்கம் மெய்ப்பு பார்க்கப்படவில்லை
262 தமிழ் பயிற்றும் முறை

இஃது எழுத்து முறை எனப் பெயர்பெற்றது. எழுத்துக்கள் முழுவதையும் கற்பதற்குப் பல மாதங்கள் ஆகின்றன. பின்னர் சொற்கள் கற்பிக்கப்பெறுகின்றன. முதலில் ஈரெழுத் துச் சொற்களையும் பிறகு மூன்று, நான்கு எழுத்துச் சொற் களையும், அதன் பிறகு சொற்ருெடர்களேயும் கற்பிக் கின்றனர்.

முறைவல்லார் இம்முறையில் பல குறைகளைக் காட்டுகின்றனர். இம்முறை காரணகாரிய முறைக்குப் பொருந்துவதாக இருந்தாலும், உளவியல் உண்மைக்குச் சிறிதும் பொருந்தாது. குழந்தைகளே உற்றுநோக்கினல், அவர்கள் சொற்களேயும் பொருள்களையும் முழு வடிவத்தில் தொகுத்துப் பார்ப்பது தெரியவரும்; பின்னர்தான் தனித்தனிப் பகுதிக்குப் போய் வகுத்துப் பார்க்கின்றனர். வீட்டில் குழந்தைகள் சொற்களேயும் சொற்ருெடர்களையும் பேசுகின்றனர். அதை ஒட்டிச் செல்லாமல் தனித்தனி எழுத்துக்களைக் கற்பித்தல் இயற்கைக்கு மாருண் செயலாகும். இம் முறை தெரிந்தவற்றிலிருந்து தெரியாதவற்றிற்குப் போதல்’ என்ற உண்மைக்கு முரணுகவும் உள்ளது. அன்றி யும், இம்முறை மொழி வளர்ச்சியடைந்த முறைக்கும் மாருன தாகும். தமிழ் மொழியிலுள்ள 247 எழுத்துக்களே எழுதப் படிக்கக் கற்றுக்கொள்வதற்கு அதிகக்காலம் ஆகும்; முதலில் பொருளற்ற எழுத்துக்களைக் கற்பிப்பதில் காலம் வீணுகக் கழிகின்றது. பள்ளியில் பிறர் படிப்பதைக் கண் ணுற்றுத் தானும் அவர்களைப்போல் படிக்கவேண்டும் என்ற ஆர்வம் மிக்குள்ள குழந்தைக்கு இம்முறை மிக்க ஏமாற்றத்தைக் கொடுப்பதுடன் படிப்பிலுள்ள ஆவலேயும் குறைத்தல் கூடும்; படிப்பிலும் வெறுப்பையும் சலிப்பையும் மனநிறை வின்மையையும் தருதல் கூடும். எழுத்துக் கூட்டிப்படிப்பதில் முழுக்கவனமும் செலுத்தப்பெறுவதால், படிக்கும் பகுதியின் கருத்தை நன்கு உணரமுடியாது; இதல்ை கருத்துணராமற் படிக்கும் பழக்கம் வளர்ந்து படிப்பின் நோக்கத்தையே கைகூடாமற் செய்துவிடவும் கூடும். குழந்தைகள் எழுத்து, உச்சரிப்பு, சொல் ஆகிய மூன்றையும்

				 இப்பக்கம் கடைசியாக 10 பெப்பிரவரி 2018, 12:48 மணிக்குத் தொகுக்கப்பட்டது.

